Tóskebwastel 
fon ús mem





sjóngersferzje
Un iere mwantyd yn de lette maityd

Ut is ol wer un ier of tsien ferlyn

Wylst ik wer nei ut hûûs fon mem en heit ried

Tocht ik: wot kóm k ur aanst wer stykem yn

Wont t jûg gjin fûûg óm distiid tús te kómmen

Net tús te sliepen dot wie ol sa slim

Dochs wie ik sa bliid, t wie óm un

Tóskebwastel fon ús mem

K wie yn de sinne stadeg oan t ûntweitsjen

De hiele wrôd dy sljipte, t wie nog ier

En wêróm siet ik m’ eins ek drók te meitsjen

Óp t fytske mei ut wyntsje yn ut hier

Ik fielde m’ ek net skuldeg, sels ferrómme 

En sông wot fwar my út mei sêfte stim

K fielde my sa fleoreg óm un

Tóskebwastel fon ús mem

Ik hie nog noait un fanke mei nei hûûs naam

En dy saak lyk’ ús mem net ol te goed 

En olle kearen ot r ien by ús tús kaam 

Don keppele se wakker – of se woe t

Úteinlek hat se t stómferheard fernómmen

“Gjin fanke, mar un feint is wot ik nim”

(en) No wie t my sa nóflek óm un 

Tóskebwastel fon ús mem

Mar seag k don net dot hy fwar my te ôd wie?

T jûg no nog neat, mar letter siet k ur mei
En dot ur út un hiele oare wrôd wie?

Dy eftergrûnen skeelden nacht en dei!

“Fonsels sjógst no,” sei heit, “de wrôd fól blómmen

Mar biste wier wól wis fon – dot fon jim?” 

En joed wie ik sa lókkeg óm un 

Tóskebwastel fon ús mem

Wont justerjûn sei mem: “Fwardotste fwótgjist

Jouw k dij dit lytse pakje eefkes oer

Ik snap dotstû dêr graach un hiele soad bist

Ferswargje dû dysels don dêr ek goed” 

K wie no yn prakkesaasjes n hiel ein kómmen 

En fwar ut ôderhûûs stie k óp e rem

Bliid en akseptjerre tróg un

Tóskebwastel fon ús 

Tóskebwastel fon ús 

Tóskebwastel fon ús mem

publikaasjeferzje

In iere moarntyd yn de lette maityd

It is al wer in jier of tsien ferlyn

Wylst ik wer nei it hûs fan mem en heit ried

Tocht ik: wat kom ‘k der aanst wer stikem yn

Want ‘t joech gjin foech om distiid thús te kommen

Net thús te sliepen dat wie al sa slim

Dochs wie ik sa bliid, ‘t wie om in

Toskeboarstel fan ús mem

‘k Wie yn de sinne stadich oan ‘t ûntweitsjen

De hiele wrâld dy sliepte, ‘t wie noch ier

En wêróm siet ik m’ eins ek drok te meitsjen

Op ‘t fytske mei it wyntsje yn it hier

Ik fielde m’ ek net skuldich, sels ferromme 

En song wat foar my út mei sêfte stim

‘k Fielde my sa fleurich om in

Toskeboarstel fan ús mem

Ik hie noch noait in fanke mei nei hûs naam

En dy saak lyk’ ús mem net al te goed 

En alle kearen as ‘r ien by ús thús kaam 

Dan keppele se wakker – of se woe ‘t

Úteinlik hat se ‘t stomferheard fernommen

“Gjin fanke, mar in feint is wat ik nim”

(en) No wie ‘t my sa noflik om in 

Toskeboarstel fan ús mem

Mar seach ‘k dan net dat hy foar my te âld wie?

‘t Joech no noch neat, mar letter siet ‘k der mei

En dat er út in hiele oare wrâld wie?

Dy eftergrûnen skeelden nacht en dei!

“Fansels sjochst no,” sei heit, “de wrâld fol blommen

Mar biste wier wol wis fan – dat fan jim?” 

En hjoed wie ik sa lokkich om in 

Toskeboarstel fan ús mem

Want justerjûn sei mem: “Foardatste fuortgiest

Jou ‘k dy dit lytse pakje eefkes oer

Ik snap datstû dêr graach in hiele soad bist

Fersoargje dû dysels dan dêr ek goed” 

‘k Wie no yn prakkesaasjes ‘n hiel ein kommen 

En foar it âlderhûs stie ‘k op ‘e rem

Bliid en akseptearre troch in

Toskeboarstel fan ús 

